Fundargerð.

20. fundur stjórnar Frjálsíþróttasambands Íslands, á starfstímabilinu 2006-2008, var haldinn í Frjálsíþróttahöllinni í Laugardal laugardaginn 19. Janúar 2008, kl 17:30.

Fundinn sátu : Arnþór Sigurðsson formaður, Gunnar Sigurðsson, Gestur Guðjónsson, Áslaug Ívarsdóttir, Birgir Guðjónsson og Stefán Jónasson. 

Forföll boðuðu Hörður Sverrisson og Fríða Rún Þórðardóttir.

1. Fjármál.

a) Þrír styrktaraðilar eru komir á innanhúsmót tengdum sjónvarpsútsendingum. Spron sem aðalstyrktaraðili Alþjóðlegsmót 20. janúar, Atlantsolía og Vísa.

b) Gestur Guðjónsson gjaldkeri greindi frá því að búið er að framlengja lán sem tekið var í Landsbankanum 2005 um tvö ár. Þar með er rekstarstaða FRÍ í viðunandi horfi og engar skammtíma skuldir sem hvíla á FRÍ.

2. Skólaþríþraut FRÍ 2008.

a) Formaður greindi frá því að undirbúningur fyrir Skólaþríþraut FRÍ væri hafinn. Þrautin yrði haldin með svipuðu sniði og 2007. 40 skólar og 1200 þátttakendur voru 2007. Vonast er til að þátttakan í ár verði svipuð eða meiri. Upplýsingar til skólanna verða sendar út fyrir febrúar lok.

3. Lögleg mót vegna Ólympíulágmarka.

a) Rætt var um  hvernig tryggja megi að þau mót sem haldin eru á árinu séu yfir þann vafa hafinn að teljast lögleg. Ákveðið var að senda út tilkynningu þess efnis frá FRÍ að ítreka við móthaldara að fylgja öllum reglum um mótahald í hvívetna.  Sérstaklega að hvetja til þess að sækja yfirdómara utan þess félags sem heldur mót hverju sinni. Framkvæmdastjóra FRÍ falið að sjá um tilkynninguna.

4. Reykjavík International 2008.

a) Formaður greindi frá undirbúningi og samstarfi FRÍ og FÍRR um Reykjavík International sem fer fram 20. janúar 2008 í frjálsíþróttahöllinni í Laugardal. Allur undirbúningur hefur gengið sem best er á kosið. 10 erlendir keppendur taka þátt í mótinu og því verður sjónvarpað í beinni útsendingu á RÚV. SPRON er aðalstyrktaraðili mótsins og er fjárhagur mótsins þannig tryggður.

5. FRÍ Þing 2008.

a) Ákveðið var að halda FRÍ þing 14-15 mars 2008 eins og lög FRÍ gera ráð fyrir. Að öllum líkindum haldið í Hafnafirði en ekki endanlegt svar komið frá FH. Framkvæmdastjóra FRÍ falið að koma út tilkynningu um dagsetningar þingsins innan löglegra tímamarka.

6. Framkvæmdastjóri FRÍ.

a) Ákveðið var að leita samninga við núverandi starfsmann og framkvæmdastjórna FRÍ Egil Eiðsson til eins árs. Formanni og gjaldkera falið að ganga í málið.

7. Heimasíða FRÍ.

a) Ný heimasíða FRÍ sem teknin var í gagnið um áramót hefur valdið nokkrum vonbrigðum hvað virkni varðar. Töluvert vantar uppá að virknin sé eðlileg og notendavæn. Rætt var um hvort að bakka ætti til baka og taka aftur í notkun gömlu heimasíðuna. Formanni falið að ganga í málið og finna viðunandi lausn.

8. Bikarkeppni FRÍ 2008 innanhúss.

a) Ákveðið var að opna innanhúss bikarkeppnina og heimila öllum félögum og héraðssamböndum þátttöku. Einungis var þeim félögum heimiluð þátttaka 2007 sem höfðu keppnisrétt í utanhúss bikarkeppninni. Aðalforsenda þessarar ákvörðunar var sú að bikarkeppnin var sjónvarpað beint frá RÚV og var því takmarkaður tími sem mótshaldið var einskorðað við. Í ár er um upptöku að ræða og þáttur gerður um mótið.

9. Önnur mál.

a)   Gestur Guðjónsson gjaldkeri hóf umræðu um búningamál FRÍ. Rætt var um að

      leita leiða til þess að endurnýja keppnisgalla og utanyfirgalla fyrir sumarið.

